
					ਇਸ ਸਫ਼ੇ ਦੀ ਪਰੂਫ਼ਰੀਡਿੰਗ ਕੀਤੀ ਗਈ ਹੈ
ਲੈਂਦੇ ਦੀਦਾਰ ਫਿਰ ਫਿਰ,

ਡਾਲੀਓਂ ਓ ਟੁੱਟੇ ਨਹੀਂ ।੨।


ਡਾਲੀਆਂ ਤੋਂ ਟੁੱਟਿਆਂ ਦੀ,

ਲਾਜ ਪਾਲ ਸੱਜਣਾਂ ਓ,

ਪਿੱਛੇ ਨਾਲੋਂ ਨੇਹੁੰ ਸਾਡਾ

ਸਾਰਾ ਈ ਹੈ ਟੁੱਟ ਗਿਆ ।


ਜ਼ਿੰਦਗੀ ਦੇ ਤਾਗੇ ਨਾਲੋਂ

ਨੇਹੁੰ ਅਸਾਂ ਤੋੜ ਲੀਤਾ,

ਅੱਗਾ ਸਾਡਾ ਸੱਜਣਾਂ ਓ

ਸਾਰਾ ਹੀ ਨਿਖੁੱਟ ਗਿਆ ।


ਅੱਗੋਂ ਪਿੱਛੋਂ ਵਾਂਜਿਆਂ, ਇਕ

ਤੇਰੇ ਜੋਗੇ ਹੋ ਰਿਹਾਂ ਦਾ,

ਤੇਰੇ ਪਯਾਰ ਬਾਝੋਂ ਪਯਾਰ

ਜੱਗ ਦਾ ਹੈ ਹੁੱਟ ਗਿਆ ।


ਵਾਸਤਾ ਈ ਸੱਜਣਾਂ ਓ !

ਅੰਗ ਲਾਈ ਰੱਖ ਸਾਨੂੰ,

ਸਾਡਾ ਆਪਾ ਤੇਰੇ ਉੱਤੋਂ

ਘੋਲ ਘੁੰਮਿਆ ਲੁੱਟ ਗਿਆ ।੩।

